
శ్రీకాశీఖండము










		
హరణంబులు సేయు మహాప్రాసాదంబునకు నింద్రదిగ్భాగంబున జ్ఞానమంటపంబునందు బాలేందుధరుండు దక్షిణామూర్తిస్వరూషంబు ధరియించి బ్రహ్మాదులకు జ్ఞానోపదేశంబు సేయుఁ; దత్ప్రాంతంబున విశాలాక్షీహర్మ్యంబునందును బ్రతివాసరంబును గుతపకాలంబునందు.

	సీ.	
పసిఁడికమ్ములతోడి కుసుమపూవన్నియ

        నిద్దంపుఁబుట్టంబు నెఱిక గట్టి

యింద్రనీలములతో నెడకట్టి గ్రుచ్చిన

        రమణీయతారహారము ధరించి

పారిజాతకతరుప్రసవగర్భితమైన

        కబరిపైఁ జెంగల్వకచ్చు నిలిపి

ఫాలభాగంబునఁ బన్నీట మేదించి

        కమ్మకస్తురితిలకమ్ము దీర్చి



	 





	తే.	
వలుఁదచన్నుల జిలుగుఁగంచెలనుఁ దొడిగి

కటిభరంబున వజ్రాలకాంచిఁ దాల్చి

యరసి యాఁకొన్నవారికి నమృతభిక్షఁ

గరుణ నిడు శ్రీవిశాలాక్షి కాశియందు.

	వ.	
విశాలాక్షీపీఠస్థానంబునకు సమీపంబునఁ జంద్రపుష్కరిణీతీర్థంబు.

	తే.	
భవ్యతరనిష్ఠ నుభయదర్భలను దాల్చి

సంధ్య వారుచుఁ జంద్రపుష్కరిణియందు

ఫాలనేత్రుండు దారకబ్రహ్మమంత్ర

వర్ణకర్ణజాపుఁడు ప్రతివాసరమున.

	వ.	
ఆతీర్థంబునకు ననంతరంబున రత్నేశ్వరలింగంబు, తత్సమీ

